
UVOD 
Krivično pravo je sistem zakonskih pravnih propisa kojima se utvrđuju uslovi za primjenu kazni i drugih 
krivičnih sankcija prema učiniocima krivičnih djela, a u cilju zaštite društvenog i ekonomskog uređenja 
određene države. 
Nauka krivičnog prava predstavlja sistem krivično pravnih pojmova i institucija. Ona se bavi proučavanjem 
pozitivnog krivičog zakonodavstva, tj. proučavanjem onih društvenih odnosa koje regulira krivični zakon. 
Predmet proučavanja nauke krivičnog prava jesu: krivično djelo, krivična odgovornost i krivična sankcija. 
Zadatak nauke krivičnog prava jeste da proučava pozitivno krivično pravo sa ciljem da omogući njegovo 
bolje razumjevanje i efikasniju primjenu. Ali to ne znači da se ona ograničava samo na proučavanje 
krivičnog prava kakvo ono jeste (de lege lata) već se bavi i kritikom potojećeg krivičnog prava. Dakle, 
zadatak i cilj nauke krivičnog prava jeste utvrđivanje i obješnjavanje sadržine važećih krivičnih propisa, 
ukazivanje na njihovo dejstvo i značaj radi pravilne primjene kao i otkrivanje nedostataka u sistemu tih 
propisa. 
I RAZVOJ KRIVIČNOG PRAVA 
PERIOD PRVOBITNE ZAJEDNICE 
U prvobitnoj zajednici postojalo je samo običajno krivično pravo. Kažnjavanje za razna štetna ljudska 
ponašanja bilo je prepušten društvenim ćelijama tadašnjeg vremena, tj. porodici, rodu i plemenu. 
Kažnjavanje pripadnika druge grupe moglo se ostvariti osvetom koja se sastojala u istrijebljenju cjele 
grupe kojoj je pripadao onaj koji je tu osvetu izazvao. Iz tih najstarijih vremena potiče i običaj tzv. Krvne 
osvete koja je tipična za privatnu pravdu i koji se očuvao i do danas u nekim djelovima svjeta (Korzika, 
Kosovo) U tom vremenu kažnjavanje pripadnika vlastite grupe vršilo se na način da se on isključuje iz 
grupe, što je u to doba praktično značilo smrt, jer je takav izgnanik bio lišen zaštite svoje grupe. 
Kako je svaka osveta izaziv protuosvetu, taj proces privatne pravde mogao se odvijeti u nedogled kroz 
nekoliko generacija i mogao je dovesti do fizičkog istrebljenja čitavih porodica, redova ili plemena. 

